
Repower dovra nov chapital e novs investurs
Il concern d’energia grischun Repower planisescha ina restructuraziun dal manaschi

DAMARTIN CABALZAR

� Il concern Repower duai sa svilup­
par d’in’interpresa che producescha e
venda energia ad in concern che por­
scha differents servetschs sin il sectur
d’energia. Per quest intent duai il cha­
pital d’aczias vegnir augmentà per al­
main 150 milliuns. L’augment planisà
dal chapital d’aczias, l’elecziun dal
nov cussegl administrativ sco era sin­
gulas midadas da las statutas duain
vegnir preschentads ad ina radunanza
generala extraordinaria che ha lieu ils
21 da zercladur. En vista vegn prendì da
vender differentas participaziuns e da sa
concentrar sin ilsmartgads da l’Italia e da
la Svizra. Questa midada da strategia era
gia vegnida annunziada il december pas­
sà. «Repower duai dentant restar vina­
vant in’interpresa cun fermas ragischs en
il Grischun e che offrescha là numerus
posts da lavur attractivs, ha punctuà il
schef operativ Kurt Bobst.

Midada radicala en l’acziunariat
La participaziun dals novs investurs, las
Ovras electricas da Turitg ed UBS Clean
Eneergy Infrastructure Switzerland, vegn
a midar radicalmain la basa da chapital
da Repower. En l’avegnir na duai betg pli
il chantun Grischun esser l’acziunari
principal, mabain las Ovras electricas da
Turitg.Tut tenor la dimensiun ch’ils pro­
prietaris privats fan adiever da lur dretgs
da precumpra da novas aczias vegnan las
Ovras electricas da Turitg a disponer
d’ina cumpart da 25,9 fin 30,4 per­

tschient ed il concern Axpo tranter 11,6
e 13,6 pertschient da l’acziunariat. Ils
trais ulteriurs acziunaris gronds èn il
chantunGrischun cun ina nova cumpart
tranter 20,1 e 23,5 pertschient. La UBS­
CEIS cun ina cumpart tranter 17,3 e
20,2 perrschient e la Axpo cun tranter
11,6 e 16,6 pertschient.

Nagina influenza sin l’operativa
Sco quei ch’il schef operativ da Repower
Kurt Bobst ha ditg a la conferenza da
telefon cun las medias rinforzia l’auza­
ment dal chapital d’aczias il concern da
Repower en plirs resguards. Cun pustar

Repower sin quatter pilasters saja il con­
cern bain preparà per l’avegnir. Sche tut
ils acziunaris dal publicum fan adiever da
lur dretg da precumpra da novas aczias sa
il concern disponer damaximal 200mil­
liuns per far novas investiziuns. La fina­
mira saja d’augmentar l’abilitad d’agir,
meglierar successivamain la rentabilitad
e d’acquistar novas spartas da fatschenta.
La nova direcziun strategica lubeschia a
Repower da sa profilar sin il martgà d’e­
nergia cumplettamain midà sco ferm
partenari e cun ina purschida differenzia­
da da servetschs. Il schef da finanzas Ste­
fan Kessler ha dentant relativà in zichel,

manegiond che la midada da la structu­
ra da l’acziunariat na mainia anc betg ad
in meglierament dal resultat operativ.
Sco praticamain tut ils concerns d’ener­
gia saja era Repower vegnì adina dapli sut
squitsch pervi dals bass pretschs sin il
martgà d’energia. L’onn passà ha il con­
cern da Repower stuì nudar ina perdita
da 136 milliuns.

Mantegnair la stabilitad a lunga vista
Il chantun Grischun sustegna l’augment
prevì dal chapital d’aczias per uschia ga­
rantir er a lunga vista l’existenza da que­
sta impurtanta interpresa d’energia dal

Grischun. «Il chantun è persvadì che ils
dus novs acziunaris cumpletteschan op­
timalmain l’acziunariat da Repower e
rinforzan sia posiziun. Sco il chantun
Grischun sustegnan er ils novs acziunaris
las finamiras a lung termin da la societad.
Qua tras vegn era tschentà in ferm accent
per la forza idraulica en noss chantun»,
uschia cusseglier guvernativMario Cavi­
gelli, il schef dal departament da contruc­
ziun, traffic e selvicultura.

Er il schef operativ da l’Axpo Andrew
Walo conferma: «L’Axpo ha adina bene­
ventà in schlargiament da l’acziunariat
da Repower. L’augment planisà dal cha­
pital d’aczias cun novs partenaris sustegn
a moda persistenta la strategia da Re­
power e rinforza l’interpresa.»

Nova cumposiziun dal
cussegl d’administraziun

A la radunanza extraordinaria dals 21 da
zercladur vegn il cussegl d’administraziun
er a proponer ina nova cumposiziun dal
cussegl d’administraziun che resplenda la
nova structura da participaziun e che cor­
respunda a la nova orientaziun strategica
da l’interpresa. En l’avegnir duai il cussegl
administrativ sa cumponerdamaximal76
commembers. Ad ina reelecziun renun­
zian gugent u navidas il parsura Eduard
Rikli, Manfred Thumann, Rudolf Huber,
Placi Berther e Gerhard Jcohum. A recan­
didar vegnan cusseglier dals chantuns
Martin Schmid, ant. cusseglier guvernativ
Claudio Lardi e Rolf W. Mathis. Da nov
vegnanproponidsUrsRengel, RolandLeu­
enberger e Peter Eugster.

Finanziaziun dals ospitals e tgira
� (cc) La cumissiun per sanadad e
fatgs socials dal cussegl grond ha pre­
deliberà il rapport da la regenzadavart
la finanziaziun dals ospitals e da la tgi­
ra en il chantun Grischun. Ella va d’ac­
cord cun la regenza da mantegnair il
model da finanziaziun actual. La sesida
da la cumissiun per sanadad e fatgs so­
cials (CSF) è vegnidamanada da la depu­
tada e presidenta da la cumissiun Chri­
stina Bucher­Brini. Er il president da la
regenzaChristian Rathgeb è sa participà a
la sesida. Il rapport sa basa sin ina incum­
bensa da la CSF ch’il cussegl grond ha
surdà a la regenza l’october 2011. Tenor
quella stoppia la regenza examinar deta­
gliadamain il sistem actual da la finan­
ziaziun dals ospitals e da la tgira e far in
rapport en chaussa.

La cumissiun ha discutà intensiva­
main il rapport ed è sa fatschentada mi­
nuziusamain cun las propostas da la re­
genza. Cun diesch cunter ina vusch è el­
la s’exprimida per mantegnair il model
actual per la finanziaziun dals ospitals e
da la tgira. Main concordia hai dà are­
guard las mesiras che la regenza ha pro­

ponì. Ina maioritad da la cumissiun re­
fusa tant la mesira 1 (pussaivladad da
differenziar la purschida en chasas da tgi­
ra) sco er la mesira 3 (cumpetenza da las
vischnancas per la finanziaziun da defi­
cits dals furniturs da prestaziuns). Ultra
da quai refusa la cumissiun unanima­
main la mesira 4. Quella prevesa che
vischnancas surpiglian ils custs betg cu­
vrids mo sche las chasas da tgira realise­
schan las mesiras ch’èn fixadas en las
cunvegnas da prestaziun per sbassar ils
custs.

La finala n’è la cumissiun betg dalme­
dem avis sco l’expert ch’i dettia anc
potenzial da spargn tar il persunal da tgi­
ra. Bain prenda la cumissiun enconu­
schientscha dal fatg ch’il dumber effectiv
da plazzas en tut il chantun è per 17 per­
tschient pli aut ch’il dumber da plazzas
ordinà dal chantun. Ella na vesa però na­
gin potenzial da reducziun tar las plazzas
senza che la qualitad da la tgira vegniss
uschia influenzada en moda negativa.

Il cussegl grond vegn a tractar questa
fatschenta en la sessiun da zercladur
2016.

Nova politica regiunala: Approvà il program da
realisaziun San Gottardo 2016–2019

� (cc) La regenza ha approvà la cunve­
gna tranter la confederaziun ed ils
chantuns Uri, Vallais, Tessin e Gri­
schun concernent il program da realisa­
ziun San Gottardo 2016–2019. En il
rom da la nova politica regiunala
(NPG) promovan la confederaziun ed
ils chantuns il svilup economic en il ter­
ritori rural. Cun differentas mesiras
duai vegnir rinforzada la cumpetitivi­
tad da singulas regiuns e duai vegnir
augmentada la valurisaziun da talas.
Ensemen cun ils chantuns Tessin, Uri e
Vallais ha il chantun Grischun elavurà
in program da realisaziun per il territo­
ri dal Gottard. En il center da quest
program stat il turissem.

Per il chantun Grischun è la collavu­
raziun interchantunala en il territori dal
Gottard d’impurtanza strategica. Grazia
a las activitads da la NPR da fin ussa, en
spezial pervia da la stretga collavuraziun
dad Andermatt­Sedrun­Mustér (tranter
auter cun la colliaziun dal territori da
skis), sa manifesteschan impuls econo­
mics impurtants per la regiun Surselva.

La confederaziun prevesa da sa parti­
cipar al program da realisaziun San Got­
tardo 2016–2019 cun in credit tenor
NPR da totalmain 38 milliuns francs.
Las contribuziuns dals chantuns impor­
tan tut en tut 14,2milliuns francs, la part
dal Grischun sa munta a circa 4,1 mil­
liuns francs.

92 herox dil mintgasche a Lai
� (cp) Antot en els s’angaschos sur
3000onnsactivmaintschpar lamusica,
las 92 musicantas e musicants tgi vi­
gnan l‘antscheata da zercladeur hono­
ros a Lai. Els en custaivel sustign par
la sozietat e quatras ansasez Herox dil
mintgasche. An quasi 100 unieuns da
musicas dil Grischeun secattan 92 musi­
cantas e musicants, tgi en almanc 25 ons
s’angaschos voluntariamaintsch e an
schido da cor neua tgi vagnevan duvros
ed en uschoa prezieus sustign, betg an­
gual par la sozietat, mabain pil bainstar

scheneral. Uschoa adempleschan quels
musicants exact las premissas pil profil
Herox dil mintgasche.

Il fundamaint da quela laveur sche­
scha ainta la libra voluntat da star aint par
la cultura da nos pievel. Quela laveur
d’amateur basescha sin la situazieun geo­
grafica e l’istorgia da nos canteun, ella sa­
dat betg da sasez, ma a ina prezieusa im­
portanza par nossa sozietat. Quatras vi­
gnan la sonda, ils 4 da zercladeur 2016
quels Herox dil mintgasche durant la fe­
sta honoros scu veteranas e veterans.

Quasi scu cheunterpol stat la proxima
dumengia, ils 5 da zercladeur 2016 diltot
par la nova generezieun da musicants.
Tar la Festa cantonala da la musica da
giuvenils samasoiran 19 corps an pla­
schaivla concurrenza.

Par totas duas ocurenzas stat l’idea da
mantignair il contact. Schibain la festa
districtuala scu er la Festa cantonala da la
musica da giuvenils en par diversas so­
zietats ina bainvagnida occasieun par ina
prova schenerala, coart siseur e la Festa
federala da musica a Montreux.

Quasi scu cheunterpol stat la proxima dumengia, ils 5 da zercladeur 2016 diltot par la nova generezieun da musicants cun 19 corps da
musica da giuvenils. MAD

Il schef operativ
Kurt Bobst (a san.)
ed il schef da fi­
nanzas Stefan
Kessler (a dretga)
han orientà davart
las midadas da
l’acziunariat da Re­
power. FOTO O. ITEM

